ՀԻՄՆԱՎՈՐՈՒՄ
«ԵՐԻՏԱՍԱՐԴԱԿԱՆ ԱՇԽԱ​ՏՈՂԻ  ԻՆՍՏԻՏՈՒՏԻ ԿԱՆՈՆԱ​ԿԱՐԳԻՆ 
ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
  1. Ընթացիկ իրավիճակը և իրավական ակտի ընդունման անհրաժեշտությունը 

«Երիտասարդական աշխա​տողի  ինստիտուտի կանոնա​կարգին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունումը պայմանավորված է Հայաստանի Հանրապետության կառավարության 2015 թվականի հունվարի 15-ի «Հայաuտանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» № 111‑Ն որոշման № 1 հավելվածի 72-րդ կետի կատարմամբ:
Վերջին երեք տասնամյակների ընթացքում աշխարհի տարբեր երկրներում հասարակական և համայնքային կյանքի բարելավման հարցերում կարևոր գործոն է երիտասարդական աշխատանքը: Հայաստանի անկախացումից հետո երիտասարդական հասարակական մի շարք կազմակերպություններ սկսել են իրականացնել երիտասարդական աշխատանք: Սակայն Հայաստանի Հանրապետությունում երիտասարդական աշխատանքի ինստիտուցիոնալ կայացմանը խոչընդոտում են մի շարք խնդիրներ, ինչպիսիք են՝
· երիտասարդական աշխատանքի զարգացման կանոնակարգի կամ որևէ ծրագրի բացակայությունը.

· հասարակության շրջանում երիտասարդական աշխատանքի վերաբերյալ իրազեկվածության պակասը, ինչի արդյունքում լիարժեք չի գնահատվում երիտասարդական աշխատանքի ողջ ներուժը (պոտենցիալ):

Այսպիսով, Հայաստանում երիտասարդական աշխատանքի զարգացման հարցում առանձին կազմակերպությունների և կառույցների ջանքերը չեն ծառայում երիտասարդական ներուժի բացահայտմանը և երիտասարդական աշխատանքի ինստիտուցիոնալացմանը:

«Երիտասարդական աշխա​տողի  ինստիտուտի կանոնա​կարգին հավանություն տալու մասին» Հայաստանի Հանրապետության կառավարության արձանագրային որոշման նախագծի մշակման նպատակով Հայաստանի Հանրապետության սպորտի և երիտասարդության հարցերի նախարարությունն իրականացրել է «Երիտասարդական աշխատանքի կայացումը Հայաստանում. մարտահրավերներ և հնարավորություններ» ծրագիրը և «Երիտասարդական աշխատողի և աշխատանքի մասին հետազոտություն» ծրագիրը:

«Երիտասարդական աշխատանքի կայացումը Հայաստանում. մարտահրավերներ և հնարավորություններ» ծրագրի շրջանակներում կատարվել է միջազգային փորձի ուսումնասիրություն այլ երկրների փորձագետների հետ միասին, ինչպես նաև Հայաստանի Հանրապետությունում երիտասարդական աշխատանքի զարգացման և ճանաչելիության տարբերակների մշակում:

Ուսումնասիրվել է Սինգապուրի Հանրապետության, Բելգիայի Թագավորության, Լիտվայի Հանրապետության, Կանադայի, Ֆինլանդիայի Հանրապետության և Դանիայի Թագավորության երիտասարդական աշխատանքի և աշխատողի փորձը, գործող մեխանիզմները:
Միջազգային, մասնավորապես եվրոպական փորձի ուսումնասիրության արդյունքում ակնհայտ է դարձել, որ երիտասարդական աշխատանքը զարգացնում է երիտասարդների երևակայությունը, նախաձեռնողականությունը, ինտեգրումը, ներգրավվածությունը և ձգտումը: Երիտասարդական աշխատանքի սկբունքներից են ուսուցումը, հզորացումը, արտահայտչականությունը և ներգրավումը: Ակտիվ գործունեության, խաղերի և զվարճանքի, տեղեկատվության փոխանակման, քարոզարշավների, շարժունակության, կամավորության, միավորման, հաղորդակցման և երկխոսության միջոցով երիտասարդական աշխատանքը նպաստում է երիտասարդների` իրենց համայնքում և հասարակության մեջ իրենց տեղի բացահայտմանը: Երիտասարդական աշխատանքն օգնում է երիտասարդներին բացահայտել իրենց տաղանդը, զարգացնել իրենց կարողությունները, պատրաստում է ավելի բարդ և մարտահրավերներով լեցուն հասարակական, մշակութային և քաղաքական կյանքին: Այն աջակցում և հզորացնում է երիտասարդներին, օգնում նրանց փորձ և հնարավորություններ ձեռք բերելու առումով, ինչպես նաև հնարավորություն է տալիս ճանաչելու և կառավարելու բոլոր այն ռիսկերը, որոնց երիտասարդները կարող են հանդիպել իրենց կյանքի ընթացում: Իր հերթին սա երիտասարդների համար ստեղծում է ավելի ներգրավող և դրական միջավայր նրանց ինքնության և ապագայի, նաև հասարակության զարգացման համար` նպատակաուղղված կերպով անդրադառնալով հատկապես այն երիտասարդների մտահոգություններին, որոնք դուրս են մնացել կրթությունից, աշխատանքից, քաղաքացիական պատասխանատվությունից և, իհարկե, ռիսկային ապրելակերպի և/կամ ծայրահեղական շարժման մեջ են: Երիտասարդական աշխատանքը հնարավորություն է տալիս միավորվելու և երիտասարդական աշխատանքի համար ստեղծված միջավայրում կամ տարածքում սեփական ռեսուրսներով հոգալու իրենց մտահոգող կարիքները: Երիտասարդական աշխատանքը կարող է լինել նաև այլ կոնտեքստում՝ կամավորության սկզբունքով:

   2. Առաջարկվող կարգավորման բնույթը
Հայաստանի Հանրապետությունում երիտասարդական աշխատանքի ինստիտուցիոնալ հիմքերի մշակումը կնպաստի երիտասարդության մասնակցության խթանման կազմակերպչական մեխանիզմի ներդրմանն ու աշխատանքների կանոնակարգմանը, երիտասարդական կազմակերպությունների կարողությունների զարգացմանը, երիտասարդության ոլորտում աշխատող մարդկանց՝ երիտասարդության ոլորտի վերաբերյալ մասնագիտական հմտությունների կատարելագործմանը, ինչպես նաև երիտասարդական աշխատանքի ճանաչելիության խթանմանը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Իրավական ակտի նախագիծը մշակվել է Հայաստանի Հանրապետության սպորտի և երիտասարդության հարցերի նախարարության աշխատակազմի կողմից:
4. Ակնկալվող արդյունքը 

          Երիտասարդական աշխատողի ինստիտուտի կայացում։
ՏԵՂԵԿԱՆՔ
«ԵՐԻՏԱՍԱՐԴԱԿԱՆ ԱՇԽԱ​ՏՈՂԻ  ԻՆՍՏԻՏՈՒՏԻ ԿԱՆՈՆԱ​ԿԱՐԳԻՆ
 ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Երիտասարդական աշխա​տողի  ինստիտուտի կանոնա​կարգին հավանություն տալու մասին»  Հայաստանի Հանրապետության կառավարության արձանագրային որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«ԵՐԻՏԱՍԱՐԴԱԿԱՆ ԱՇԽԱ​ՏՈՂԻ  ԻՆՍՏԻՏՈՒՏԻ ԿԱՆՈՆԱ​ԿԱՐԳԻՆ 
ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՌԱՎԱՐՄԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

«Երիտասարդական աշխա​տողի  ինստիտուտի կանոնա​կարգին հավանություն տալու մասին»   Հայաստանի Հանրապետության կառավարության արձանագրային որոշման նախագծի ընդունման դեպքում պետական կառավարման կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազում չի առաջանա: 
ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Երիտասարդական աշխա​տողի  ինստիտուտի կանոնա​կարգին հավանություն տալու մասին» Հայաստանի Հանրապետության կառավարության արձանագրային որոշման
 նախագծի վերաբերյալ
       «Երիտասարդական աշխա​տողի  ինստիտուտի կանոնա​կարգին հավանություն տալու մասին»    Հայաստանի Հանրապետության կառավարության արձանագրային որոշման նախագծի վերաբերյալ առաջարկություններ և դիտողություններ չկան:
        Առաջատար մասնագետ-իրավաբան՝  Մերի Օհանյան
